
				এই পাতাটির মুদ্রণ সংশোধন করা প্রয়োজন। 
8○や রবীন্দ্র-রচনাবলী
ՏԳ
পর্যবেক্ষণের দ্বারা যতগুলি নিশ্চিততম তথ্য জানা গিয়াছে তাহারই মধ্যে একটি এই যে, পৃথিবীর কঠিন আবরণটি স্থিতিস্থাপক-প্রকৃতির। হ্রাসবৃদ্ধিশীল চাপের ক্রিয়াধীনে বৃহৎ ভূখণ্ডসকল উঠে এবং পড়ে। এইজন্য এ কথা অনুমান করা সংগত যে, সুদূর কালে মহাদেশব্যাপী দুই-এক মাইল গভীর প্ৰকাণ্ড হিমসংহতির সঞ্চয় এমন চাপ দিয়াছে যে, তদ্দারা অধিকৃত বৃহৎ ভূখণ্ডে অধঃসরণ ঘটিয়াছে। অপেক্ষাকৃত আধুনিক কালে উত্তর মার্কিন মহাদেশের উত্তর-পর্ব অংশে ভূমির সুস্পষ্ট এবং সুপ্ৰত্যক্ষ উন্নয়নই এই কথাকে যেন সমর্থন করে। এইচ এল ফেয়ারচাইলড “সায়ান্স” পত্রে লিখিবার কালে রলিয়াছেন, সর্বাপেক্ষা আধুনিক কালে মার্কিন দেশীয় তুষারাচ্ছাদনে যে ভূখণ্ড আবৃত হইয়াছিল। সেই ভূখণ্ড তাহার বর্তমান প্রতিষ্ঠাস্থানেব অনেক নীচে অবস্থিত ছিল, এমন সময়ে বরফের চাদর গলিয়া গেলে পর মৃদুমন্দ উত্থানক্রিয়ায় ইহা বর্তমান উচ্চতায় আনীত হইয়াছে।
Idbr
জন্য যে লড়িতেছে এমন কোনো নিদর্শন সে কখনো দেয় নাই! যে যুদ্ধলালসার চরম লক্ষ। যুদ্ধ করা তাহার দ্বারা সে কখনো অভিভূত হয় না। এই যুদ্ধ অমঙ্গলকাপে উপদ্রবরূপে তাহাৰ প্ৰিয় স্বদেশকে ধ্বংস করিতেছে ইহাই সে জানে; এবং এই মহামাবী হইতে পৃথিবীকে মুক্ত করাই সে তাহার পিতৃপুরুষের প্রতি, নিজের প্রতি এবং নিজের সন্তানদের প্রতি কর্তব্য বলিয়া অনুভব কবে যুদ্ধ যে কত দূর যুক্তিবিরুদ্ধ মূঢেচিত এবং বর্বর তােহ ব্যাখ্যা করিবার জন্য উৎকর্ষবান ফরাসী বিশেষ যত্নশীল, অথচ দেখিবে এই উৎকর্ষবান ফরাসীই তােহর মাতৃভূমির সৈনিক বেশ পরিধান কবিয়া রাণমত্ত ভৈরবের
※
জাপানের বর্তমানকালীন অবস্থার কঠোরতম বিচারকদের মধ্যে অধ্যাপক হাকুসন কুরিয়াগাওয়া একজন; তিনি ওসাকা মাইনিচি পত্রে ইহাই বলিতে চান যে, রাষ্ট্রনীতি এবং শিক্ষার ক্ষেত্রে এবং ন্যাশনাল জীবনের প্রায় প্ৰতোক বিভাগে জাপান প্ৰহসন অভিনয় করিতেছে ; তাহার নালিশ এই:- রাষ্ট্রনীতিতে অধিকাংশ জাপানি আধুনিক কালের দুই শতাব্দী পিছনে আছে ; তিনি বলেন- পাশ্চাত্যা প্রতিষ্ঠানগুলি গ্রহণ করিবার কালে তাহদের অন্তঃস্থিত। সারাতত্ত্বটি বাদ দেওয়া হইয়াছে। ধার-করা প্রতিষ্ঠানগুলির উৎকর্ষসাধনের জন্য জাপান যত্নের ত্রুটি করে না, কিন্তু তাহার মতে জীবনের বুদ্ধিগত দিক এবং আধ্যাত্মিক দিকের চর্চা সে উপেক্ষা করে ; যে জাপানি জাতি ধনের প্রতি বিদ্বেষবান বলিয়া আখ্যাত, সে কি তলে তলে সকলের চেয়ে ধনের প্রতি আসক্ত নয় ?
S OO
১৬১০ খৃস্টাব্দে Galileo ভেনিসের সেন্ট মার্কের গির্জার উচ্চ ঘণ্টামন্দিরের (Campanile) উপর আরোহণ করিয়া সমাগত অভিজাতবর্গ ও সেনেটর দিগকে আপন নব-উদ্ভাবিত দূরবীক্ষণ-যোগে দেখাইলেন যে, শুক্রগ্রহ কলাবিশিষ্ট, চন্দ্ৰে উচ্চ পর্বতসকল আছে, তাহারা চন্দ্রের বক্ষে কৃষ্ণবৰ্ণ ছায়াপাত করে, কৃত্তিকা-নামক তারকাগুচ্ছে- সাতটি নহে- ছত্রিশটি তারা আছে এবং ছায়াপথ তারকায় রেণুময়। কিন্তু শীঘ্রই গ্যালিলিওর বিরুদ্ধে যুদ্ধানল জ্বলিয়া উঠিল; ধর্মধ্যক্ষগণ দেখিলেন যে, প্রতিষ্ঠিত ধর্মমত সকল বিপদগ্ৰস্ত হইতেছে। তাহাকে শাস্ত্রদ্রোহিতা ও নাস্তিকতার অপরাধে অভিযুক্ত করা হইল। তাহার জ্যোতিষবিষয়ক আবিষ্কারের উপর অন্ধসংস্কারের জয়গৌরব তখনকার মতো সম্পূর্ণ হইল।

